MINUTI


KAMRA TAD-DEPUTATI


IT-TLETTAX-IL PARLAMENT


KUMITAT PERMANENTI GĦALL-AFFARIJIET TA’ GĦAWDEX 


LAQGĦA NRU 3

It-Tnejn, 18 ta’ Mejju 2020

Il-Kumitat Permanenti għall-Affarijiet ta’ Għawdex iltaqa' fil-Kamra tal-Kumitati fil-Parlament, il-Belt Valletta fl-4.45 p.m.

L-Onor. Justyne Caruana, President tal-Kumitat, ippresediet.


PREŻENTI

Il-Ministru għal Għawdex l-Onor. Clint Camilleri, l-Onor. Kevin Cutajar u l-Onor. Chris Said kienu preżenti.


TALBA

Il-President tal-Kumitat qalet it-talba.


MINUTI

Il-Minuti tal-Laqgħa Nru 2, li saret fit-12 ta’ Mejju 2020, ġew ikkonfermati.


INTRODUZZJONI

Il-President tal-Kumitat l-Onor. Justyne Caruana fetħet it-tielet laqgħa ta’ dan il-Kumitat billi rreferiet għall-qbil tal-Kumitat li tiġi fformulata ittra indirizzata lill-awtoritajiet konċernati sabiex jiġu mħarsa l-interessi tal-Gozo Channel. Il-President tal-Kumitat infurmat lill-Membri illi kkomunikat mas-Sur Joe Cordina, Chairperson tal-Gozo Channel, sabiex jgħaddi lill-Kumitat l-informazzjoni neċessarja ħalli l-Kumitat ikun f’pożizzjoni li jifformula l-ittra msemmija, liema ittra tkun maqbula bejn il-Membri.

B’referenza għall-pjan ta’ ħidma, il-President tal-Kumitat qalet illi l-Membri min-naħa tal-Oppożizzjoni għaddewlha lista ta’ suġġetti li jixtiequ li jiġu diskussi fil-Kumitat u għaldaqstant talbet lill-Membri min-naħa tal-Gvern jgħaddu wkoll lista sabiex jiġi fformulat il-pjan ta’ ħidma.


L-IMPATT TAL-COVID-19 FUQ GĦAWDEX U T-TRIQ ’IL QUDDIEM (KONT.)

Il-Kumitat stieden lis-Sur Noel Xerri, Chief Executive tal-Fondazzjoni OASI, biex jagħti preżentazzjoni fuq is-suġġett.  

Is-Sur Noel Xerri ta Powerpoint presentation u ppreżenta lill-Kumitat:

Dok. 7	Powerpoint presentation intitolata “OASI Foundation: Addiction in Gozo & COVID-19 Impact”; u

Dok 8	“Proposal: Detoxification Processes in Gozo”

Wara l-preżentazzjoni mis-Sur Xerri, il-Membri għamlulu numru ta’ mistoqsijiet.

Il-President tal-Kumitat issuġġeriet li l-Fondazzjoni OASI tiġi megħjuna billi tiskatta diskussjoni ma’ entitajiet nazzjonali, pereżempju bħall-Commcare Unit, li jkunu jistgħu jgħinu mil-lat ta’ fornitura u amministrazzjoni ta’ ċerti mediċini bħall-methadone. 

Wara, il-Kumitat stieden lil Dr Anton Grech, Clinical Chairman tad-Dipartiment tal-Psikjatrija ġewwa l-Ministeru tas-Saħħa, u lis-Sinjura Jeanette Falzon, Viċi-President tal-Mental Health Association ġewwa Għawdex, biex jagħtu preżentazzjoni fuq is-suġġett permezz ta’ video conferencing.

Dr Anton Grech u s-Sinjura Jeanette Falzon taw Powerpoint presentation u ppreżentaw lill-Kumitat:

Dok. 9	Powerpoint presentation intitolata “COVID-19”.

Wara l-preżentazzjoni minn Dr Grech u s-Sinjura Falzon, il-Membri għamlu numru ta’ mistoqsijiet.

Wara, il-Kumitat stieden lis-Sur Saviour Grech, President tal-Gozo NGOs Association biex jagħti preżentazzjoni fuq is-suġġett permezz ta’ video conferencing.

Is-Sur Saviour Grech ta Powerpoint presentation u ppreżenta lill-Kumitat:

Dok. 10	Powerpoint presentation intitolata “The Voluntary & Non-Governmental Sector in Gozo: COVID-19 and the new normality beyond”.

Wara l-preżentazzjoni mis-Sur Grech, il-Membri għamlulu numru ta’ mistoqsijiet.




AFFARIJIET OĦRA

[bookmark: _GoBack]Il-President tal-Kumitat infurmat lill-Memri li għal-laqgħa li jmiss ser jiġu mistiedna Dr Francis Fabri, Segretarju Permanenti fil-Ministeru ghall-Edukazzjoni u x-Xogħol, il-Gozo University Group (GUG), il-Kunsill Studenti Universitarji (KSU) u MCAST Gozo Campus.

Fis-6.25 p.m. il-Kumitat aġġorna għat-Tlieta, 26 ta’ Mejju 2020 fl-4.30 p.m. fejn ser ikompli jiġi diskuss l-Impatt tal-COVID-19 fuq Għawdex u t-triq ’il quddiem.

